
ТАҚРИЗ 

ба автореферати Абдулманнонзода Муҳаммадсиддиқ Абдуҷаббор дар 

мавзуи «Поэтикаи ғазалиёти Саъдӣ», ки барои дарёфти дараҷаи 

илмии номзади илми филология, аз рӯйи ихтисоси 10.01.08. – 

Назарияи адабиёт. Матншиносӣ пешниҳод шудааст. 

Саъдии Шерозӣ аз адибони дараҷаи аввали  адабиёти асри XIII 

аст, ки бо осори арзишманди худ  таваҷҷуҳи аҳли адабу таҳқиқро хеле 

барвақт ба сӯйи худ кашидааст. Аз ин рӯ, чеҳраи адабии Саъдӣ, лаҳзаҳои 

алоҳидаи зиндагии ӯ, хислатҳои писандидаю мақбули вай, ҳунари 

суханофарии шоир, вижагиҳои эҷодиёти суханвар,  дар тазкираҳо, осори 

таърихӣ, китобҳои пажӯҳишӣ, гузоришу мақолоти донишмандон 

мавриди баррасию омӯзиши амиқ қарор гирифтааст. Аз он ҷумла, 

пажӯҳишгарони ғарбӣ: Ҳирман Эте, Ҳонри Мосе; адабиётшиносони 

эронӣ: Забеҳуллоҳ Сафо, Маликушшуаро Баҳор, Муҳаммадалии 

Фурӯғӣ, Абдулҳусайни Зарринкӯб, Алии Даштӣ, Ваҳиди Дастгардӣ, 

Шафеии Кадканӣ, Муҷтабо Минавӣ, Музоҳири Мусаффо, 

Муҳаммадалии Надӯшан; шарқшиносони собиқ Шуравӣ: Е. Э. Бертелс, 

И. С. Брагинский, М. Л. Рейснер; донишмандони тоҷик: Садриддин 

Айнӣ, Холиқ Мирзозода, Абдулғанӣ Мирзоев, Иброҳим Ализода, 

Нозирҷон Қулматов, Назира Қаҳҳорова, Саҳобиддин Сиддиқов ва 

дигарон бо гузоришу мақола ва китобҳои худ ҷараёни саъдишиносиро 

таҳким ва густариш бахшидаанд.   

Њоло омўзиши рўзгор ва осори Саъдӣ идома дорад ва ҳар қадар ки 

ба ин махзани бебаҳо таваҷҷуҳ зиёд мешавад ва барои таҳқиқ ҷустуҷӯҳои 

илмӣ сурат мегиранд, боз ҳам масъалаҳои нав, мавзуъҳои тоза, паҳлуҳои 

кашфнашудаи он бармало мегардад.  

Аз ҷумлаи масъалаҳое, ки дар саъдишиносӣ то кунун ҳалли худро 

наёфта буд, поэтикаи ғазалиёти ӯ ба ҳисоб меравад, ки ҳаминак, он аз 

ҷониби Абдулманнонзода Муҳаммадсиддиқ Абдуҷаббор  ба њайси 

мавзуи диссертатсияи номзадӣ интихоб шуда, ҳаллу фасли худро пайдо 

кардааст ва бо ин саҳифаи тозаеро дар адабиётшиносии мо зам 

намудааст.  

Абдулманнонзода М. А. дар асоси маводи фаровони адабї ва илмї 

фишурдаи диссертатсияи худро таълиф кардааст. Дар фишурдаи 

диссертатсия аз муқаддима, 3 боб, 7 фаслу ду зерфасл, хулоса ва феҳрасти 

адабиёти истифодашуда таркиб ёфтааст  

Муҳаққиқ масоили мавриди пажӯҳишашро бо як низоми муайян ва 

пайдарпай ба риштаи  таҳқиқ кашидааст. Аз ҷумла, мавсуф ба 

масъалаҳои назарӣ ва амалии поэтикаи шеъри классикӣ, бавижа 

поэтикаи жанри ғазал дахолат карда, онро дар мисоли ғазалиёти Саъдӣ 

ҳамаҷониба  пажӯҳиш намудааст. 

Ба таъкиди диссертант, Саъдӣ устод жанри ғазал, агарчи то ӯ ин 

жанри адабӣ мавҷуд буд, вале Саъдӣ онро аз ҳар ҷиҳат такмилу тазйин 

бахшидааст. Саъдӣ сохтор ва мазмуну мундариҷаи ғазалро бою 

рангинтар намуда, мавзуъҳои ба ин жанр мувофиқ, авзони хуш, қофия ва 

радифҳои солимро ба кор бурда, дар таҳаввули ғазал саҳми муносиби 

худро гузоштааст, ки пасояндагонаш ба ин ҳунари суханофаринии адиб, 

мутаваҷҷеҳ шуда, ба вай пайравӣ кардаанд. Муҳаққиқ ин нуктаҳоро бо 

далелҳои мушаххас ва раднопазир шарҳу тавзеҳ додааст. 

Абдулманнонзода М.А. дар ҷараёни пажӯҳиши мавзуъ дар 

баробари асару мақолаҳои донишмандони дар боло зикршуда, аз маводи 

сарчашмаҳои адабӣ, бавижа: “Тазкират-уш-шуаро”-и Давлатшоҳи 

Самарқандӣ, “Наштари ишқ”-и Ҳусайнқулихони Азимободӣ, “Натоиҷ-

ул-афкор”-и Муҳаммад Қудратуллоҳи Гупомӯйӣ, “Риёз-уш-шуаро”-и 

Волаи Доғистонӣ, “Хизонаи омира”-и Мирѓуломалихон Озоди 

Билгиромї, “Рӯзи рӯшан”-и Ҳусайни Сабо, “Нафаҳот-ул-унс” ва 

“Баҳористон”-и Абдурраҳмони Ҷомӣ ва дигарон мақсаднок ва бамаврид 

истифода карда, ба натоиҷи хуб даст ёфтааст. 

Абдулманнонзода М.А. ҳамаи он ҳадафу мақсад ва вазифаҳое, ки 

дар таҳқиқи мавзуъ дар назди худ гузоштааст, ҳал карда, ба хулосаҳои 

ҷолибу эътимодбахш расидааст. Аҷиб ин ки вай масъалаҳои мавриди 

назарашро хуб дарк кардааст ва дар таҳлилу натиҷагириҳояш 

мустақилияти фикрӣ дорад. Биноан, андешаҳое, ки перомуни поэтикаи 

ғазалиёти Саъдӣ, аз ҷумла масъалаҳои меҳварии он, мисли ибтикороти 

Саъдӣ дар мазмун ва муҳтавои ғазал, коргирии адиб аз авзони хушоянд, 

истифодаи қавофии солим, эҷоди радифҳои нодир, сабки  умумӣ ва 

фардии Саъдӣ дар ғазалсароӣ, корбурди орояҳои бадеӣ ва ғайра баён 

доштааст, тоза буда, маҳсули тафаккури илмии муҳаққиқро возеҳтар 

нишон дода, гуфтаҳои фавқро дигарбора тасдиқ месозанд.  

Хулосаи таҳқиқотро муҳаққиқ дар бандҳои мушаххас ҷамъбаст 

намудааст, ки вобаста ба бобу фаслњои дахлдори рисола 6 банд ва 

қисмати тавсиявии он 16 банди мушаххасро ташкил додааст.   

Автореферати диссертатсияи Абдулманнонзода М.А. дар асоси 

матни таҳқиқот, аз рӯйи талаботи муқарраргардида бо забони меъёрии 

илмӣ навишта шуда, масъалагузориҳо, далеловариҳо, муҳокимарониҳо, 

тарзи нигориш, таҳлилҳо ва натиҷагириҳояш аз таҳқиқи мавзуъ саҳеҳу 

қобили қабуланд.  

Автореферат аз нигоҳи мазмуну мундариҷа бо мақолаҳои 

интишорнамудаи муҳаққиқ муҳтавои диссертатсияро ба пуррагӣ ифода 

мекунанд. Дар маҷмуъ, таълифоти илмии Абдулманнонзода М. А. дар 

мавзуи “Поэтикаи ғазалиёти Саъдӣ”, ки дар шакли гузориш, мақола, 

диссертатсия ва автореферати он манзур шудааст, бо навгониҳои худ ва 

бартариҳои зиёдаш иқдоми муҳиму саривақтист дар шинохти ҳунари 

шоирӣ ва ғазалсароии Саъдӣ.  

Дар маљмуъ, автореферати диссертатсияи Абдулманнонзода 

Муҳаммадсиддиқ Абдуҷаббор тањти унвони «Поэтикаи ѓазалиёти Саъдӣ» 

барои дарёфти дараљаи илмии  номзади илми филология. Ихтисос: 10.01.08 

– Назарияи адабиёт. Матншиносӣ пешнињод шудааст ва мо ба он тавассути 

сомонаи расмии Комиссияи олии аттестатсионии назди Президенти 

Љумњурии Тољикистон (vak.tj) ва китобхонаи МДТ-и «Донишгоҳи давлатии 

Хуҷанд ба номи академик Бобоҷон Ғафуров» ва сомонаи www.hgu.tj 

дастрасї пайдо намудем, навгонињо, бартарињо ва дастовардњои хуби 

илмиро соњиб аст. Новобаста аз дастовардҳову бартариҳо дар 

автореферати диссертатсия баъзе камбудиҳо ва заъфу норасоиҳо аён 

гаштанд, ки баёни онҳоро барои кори ояндаи муҳаққиқ муҳим медонем: 

1.  Дар автореферати диссертатсия љо-љо ѓалатњои техникӣ ва баъзан 

услубї дар љумлањо ба назар мерасанд, ки ислоњи онњо ба сифати кор 

мебошад; 

2. Дар рўйхати адабиёт оид ба корњои анљомдодаи муњаќќиќони 

ватанию хориљї нишон дода шудааст, аммо дар матни автореферат 

кам ба назар мерасанд; 

  3. Дар таҳқиқот аз рисолаи номзадии донишманди мусири тоҷик хеле 

зиёд ёдовари шудааст, хуб мешуд, ки аз таҳқиқотҳои муҳаққиқиқони 

муосири Ӯзбекистонҳам истифода мешуд.  

 Ҳамаи камбудиҳое, ки ин ҷо зикр гардид, ҷузъӣ буда, ба мазмуни 

умумии фишурдаи диссертатсия ва арзиши илмии он халал ворид 

намекунанд ва маҷмуан ислоҳшавандаанд.  

Бинобар ин, бо сароҳат автореферати Абдулманнонзода 

Муҳаммадсиддиқ  Абдуҷаббор «Поэтикаи ғазалиёти Саъдӣ», ки барои 

дарёфти дараҷаи илмии номзади илми филологя, аз рӯйи ихтисоси 

10.01.08.–Назарияи адабиёт. Матншиносӣ пешниҳод гардидааст, аз рӯйи 

моҳияти мавзуи таҳқиқшаванда, ҳадафу вазифаҳои муайяни пажӯҳиш, 

дастрасӣ ба маводи таҳқиқшаванда, шеваи таҳқиқ, аҳамияти назариву 

амалӣ ва масъалаҳои ба ҳимоя пешниҳодшаванда бо навгониҳо ва  

http://www.hgu.tj/

